
மார்கண்டே³யக்ரு’தம் நரநாராயணஸ்தோத்ரம்

மார்கண்டே³ய உவாச ।
கிம் வர்ணயே தவ விபோ⁴ யது³தீ³ரிதோऽஸு:
ஸம்ஸ்பந்த³தே தமநு வாங்மந இந்த்³ரியாணி ।
ஸ்பந்த³ந்தி வை தநுப்⁴ரு’தாமஜஶர்வயோஶ்ச
ஸ்வஸ்யாப்யதா²பி ப⁴ஜதாமஸி பா⁴வப³ந்து: ⁴ ॥ 40॥
மூர்தீ இமே ப⁴க³வதோ ப⁴க³வம்ஸ்த்ரிலோக்யா:
க்ஷேமாய தாபவிரமாய ச ம்ரு’த்யுஜித்யை ।
நாநாபி³ப⁴ர்ஷ்யவிதுமந்யதநூர்யதே²த³ம்
ஸ்ரு’ஷ்ட்வா புநர்க்³ரஸஸி ஸர்வமிவோர்ணநாபி: ⁴ ॥ 41॥
தஸ்யாவிது:ஸ்தி²ரசரேஶிதுரங்க்⁴ரிமூலம்
யத்ஸ்த²ம் ந கர்மகு³ணகாலரஜ:ஸ்ப்ரு’ஶந்தி ।
யத்³வை ஸ்துவந்தி நிநமந்தி யஜந்த்யபீ⁴க்ஷ்ணம்
த்⁴யாயந்தி வேத³ஹ்ரு’த³யா முநயஸ்ததா³ப்த்யை ॥ 42॥
நாந்யம் தவாங்க்⁴ர்யுபநயாத³பவர்க³மூர்தே:
க்ஷேமம் ஜநஸ்ய பரிதோ பி⁴ய ஈஶ வித்³ம: ।
ப்³ரஹ்மா பி³பே⁴த்யலமதோ த்³விபரார்த⁴தி⁴ஷ்ண்ய:
காலஸ்ய தே கிமுத தத்க்ரு’தபௌ⁴திகாநாம் ॥ 43॥
தத்³வை ப⁴ஜாம்ய்ரு’ததி⁴யஸ்தவ பாத³மூலம்
ஹித்வேத³மாத்மச்ச²தி³ சாத்மகு³ரோ: பரஸ்ய ।
தே³ஹாத்³யபார்த²மஸத³ந்த்யமபி⁴ஜ்ஞமாத்ரம்
விந்தே³த தே தர்ஹி ஸர்வமநீஷிதார்த²ம் ॥ 44॥
ஸத்த்வம் ரஜஸ்தம இதீஶ தவாத்மப³ந்தோ⁴
மாயாமயா:ஸ்தி²திலயோத³யஹேதவோऽஸ்ய ।
லீலாத்⁴ரு’தா யத³பி ஸத்த்வமயீ ப்ரஶாந்த்யை
நாந்யே ந்ரு’ணாம் வ்யஸநமோஹபி⁴யஶ்ச யாப்⁴யாம் ॥ 45॥

தஸ்மாத்தவேஹ ப⁴க³வந்நத² தாவகாநாம்
ஶுக்லாம் தநும் ஸ்வத³யிதாம் குஶலா ப⁴ஜந்தி ।
யத்ஸாத்வதா: புருஷரூபமுஶந்தி ஸத்த்வம்
லோகோ யதோப⁴யமுதாத்மஸுக²ம் ந சாந்யத் ॥ 46॥
தஸ்மை நமோ ப⁴க³வதே புருஷாய பூ⁴ம்நே
விஶ்வாய விஶ்வகு³ரவே பரதை³வதாயை ।
நாராயணாய ரு’ஷயே ச நரோத்தமாய
ஹம்ஸாய ஸம்யதகி³ரே நிக³மேஶ்வராய ॥ 47॥
யம் வை ந வேத³ விததா²க்ஷபதை²ர்ப்⁴ரமத்³தீ: ⁴
ஸந்தம் ஸ்வகேஷ்வஸுஷு ஹ்ரு’த்³யபி த்³ரு’க்பதே²ஷு ।
தந்மாயயாऽऽவ்ரு’தமதி:ஸ உ ஏவ ஸாக்ஷா-
தா³த்³யஸ்தவாகி²லகு³ரோருபஸாத்³ய வேத³ம் ॥ 48॥
யத்³த³ர்ஶநம் நிக³ம ஆத்மரஹ:ப்ரகாஶம்
முஹ்யந்தி யத்ர கவயோऽஜபரா யதந்த: ।
தம் ஸர்வவாத³விஷயப்ரதிரூபஶீலம்
வந்தே³ மஹாபுருஷமாத்மநிகூ³ட⁴போ³த⁴ம் ॥ 49॥
இதி ஶ்ரீமத்³பா⁴க³வதமஹாபுராணே த்³வாத³ஶஸ்கந்தே⁴
அஷ்டமாத்⁴யாயாந்தர்க³தம் மார்கண்டே³யக்ரு’தம் நரநாராயணஸ்தோத்ரம்
ஸமாப்தம் ।
பா⁴க³வதபுராண । அத்⁴யாய 12/8/40-49॥

